
BORRADOR DA ACTA DA SESIÓN EXTRAORDINARIA DO PLENO DO CONCELLO
DA  LARACHA  CELEBRADO  O  DÍA  14  DE  XANEIRO  DE  2026.  (EXPEDIENTE
2026/G010/000001).

ASISTENTES:

Alcalde-Presidente:
D. José Manuel López Varela (PP)

Concelleiros/as:
D. José Ramón Martínez Barbeito (PP)
Dna. Patricia María Bello Canedo (PP)
Dna.  Mª del Rocío López Rey  (PP)
D. Pablo Cambón Bértoa (PP)
D. José Alberto Blanco Veiga (PP)
Dna .Mª Almudena Martínez Pérez (PP) 
Dna. Verónica Pérez Verdía (PP)

  D. Juan Carlos Amado Collazo (PP)
Dna. Ana Belén Rodríguez Vilas (PP).
D. Manuel García Montes (PP)
Dna. Cristina Vieites Calvo. (PP).
Dna. Carolina Castiñeiras Brandón. (BNG)
D. Xosé Mª Cotelo Freire (BNG)
D. David Antonio Bermúdez Lamas (BNG)
Dna. Inés Ramos López. (PSOE).
D. José Suárez García. (PSOE).

O secretario:
D. Miguel Piñeiro Souto

 O interventor:
 D. Eduardo Mera Rico

Na  Casa  de  Cultura  da  Laracha,  sendo  as
13:32  horas  do  14  de  xaneiro  de  2026,
reuníronse  previa  convocatoria,  en  legal
forma  practicada,  os  concelleiros  e
concelleiras  que  se  relacionan,  baixo  a
Presidencia  do alcalde, José  Manuel  López
Varela,  ao  obxecto  de  celebrar  sesión
extraordinaria  e  pública,  en  primeira
convocatoria.  En  cumprimento  do  disposto
no  artigo  38  do  Regulamento  de
organización,  funcionamento  e  réxime
xurídico  das  corporacións  locais,  aprobado
polo  Real  Decreto  2568/86  do  28  de
novembro.

Foron  asistidos  polo  secretario  e  o
interventor municipais.

Comprobado que se da o quórum legalmente esixido para a válida celebración da sesión nos termos
esixidos  no  artigo  90  do  Regulamento  de  organización,  funcionamento  e  réxime  xurídico  das
entidades locais aprobado por R.D. 2568/1986, de 28 de novembro, a Presidencia declara aberta a
sesión, procedéndose a tratar os asuntos incluídos na orde do día.

UNICO.- APROBACIÓN, SE PROCEDE, DA PARTICIPACIÓN NO PLAN PROVINCIAL
DE COOPERACIÓN ÁS OBRAS E SERVIZOS DE COMPETENCIA MUNICIPAL (PLAN
ÚNICO DE CONCELLOS)  POS+ADICIONAL 1/2026  PARA O FINANCIAMENTO DE
GASTOS SOCIAIS EXTRAORDINARIOS.

Dáse lectura á proposta de Alcaldía, 

“O Pleno da Deputación Provincial da Coruña, con data 28 de novembro de 2025, aprobou as Bases
reguladoras do Plan provincial de cooperación ás obras e servizos de competencia municipal (Plan
único de concellos) “POS+2026”, que se destina aos 93 concellos da provincia.

Xunto co POS+2026 regúlase simultaneamente, o POS+ADICIONAL 1/2026 para o financiamento de
gastos sociais extraordinarios, que será xestionado pola Sección de Servizos Sociais desta Deputación.

A cantidade do POS+ADICIONAL 1/2026 asignada a este concello  para  os  gastos  sociais
extraordinarios do exercicio 2026 é de 118.354,15 €.

Visto o anterior e conforme as Bases do dito Plan, esta alcaldía propón ao Pleno a adopción do
seguinte:

PRIMEIRO.-  Participar  no  Plan  provincial  de  cooperación  ás  obras  e  servizos  de  competencia
municipal (Plan único de concellos) “POS+ Adicional 1/2026” da Deputación Provincial da Coruña
para o financiamento de gastos sociais extraordinarios, aceptar a totalidade das súas Bases , e solicitar a
aplicación da achega provincial asignada aos gastos sociais, segundo se indica a continuación:

Achega provincial preasignada do POS+ADICIONAL 2026
Dato notificado que figura no seu expediente 118.354,15 €

GASTOS SOCIAIS 
EXTRAORDINARIOS 
2025

PREVISIÓN
DE GASTOS

2025

ESTIMACIÓN
DOUTROS
INGRESOS

PÚBLICOS OU
PRIVADOS

ESTIMACIÓN
DO GASTO A
FINANCIAR

POLO
CONCELLO 

IMPORTE
SOLICITADO

POS+ADICIONAL
2025

OUTROS
RECURSOS

PROPIOS DO
CONCELLO

(A) (B) (C=A-B) (D) (E=C-D)
Gastos correntes 1.463.343,89 € 765.000,00  € 698.343,89 € 96.372,54 € 601.971,35 €

Investimentos: Tipoloxía i 0 € 0 € 0 € 0 € 0 €

Investimentos: Tipoloxía j 21.981,61 € 0 € 21.981,61 € 21.981,61 € 0 €

TOTAL GASTOS 
SOCIAIS 
EXTRAORDINARIOS 
2025

1.485.325,55  € 765.000,00 € 698.343,89 € 118.354,15 € 601.971,35 €

IMPORTES SOLICITADOS

I. Importe solicitado para gastos correntes 96.372,54 €

II. Importe solicitado para investimentos: Tipoloxía i 0,00 €

III. Importe solicitado para investimentos : Tipoloxía j 21.981,61 €

TOTAL SOLICITADO POS+ADICIONAL 2026 (I + II + III) 118.354,15 €

SEGUNDO.-  Comprometerse a a facer constar a colaboración da Deputación da Coruña, presidida
polo  socialista  Valentín  Fernández  Formoso  en  toda  a  información  (impresa,  informática  ou
audiovisual) que fagan das actividades ou investimentos subvencionados, así como, no seu caso, na
súa páxina web e/ou redes sociais.

TERCEIRO.- Facultar expresamente á Alcaldía para todo o relacionado coa tramitación e xestión do
presente acordo e o correspondente expediente.”

Sen  intervencións,  sométese  a  proposta  a  votación,  quedando  DITAMINADA
FAVORABLEMENTE en todos os seus termos por UNANIMIDADE a proposta transcrita, por 6
votos  a  favor dos  concelleiros  e  concelleiras  do  grupo  municipal  do  PP:  DNA.  Ana  Belén
Rodríguez Vilas,  D. José Alberto Blanco Veiga, Dna. María Almudena Martínez Pérez, D. Juan
Carlos Amado Collazo, Dna. Cristina Vieites Calvo, D. Manuel García Montes; 2 votos a favor do
grupo municipal de BNG: Dna. Carolina Castiñeiras Brandón, D. David Antonio Bermúdez Lamas;
e 1  voto a favor do grupo municipal do PSOE: Dna.Inés Ramos López.

A Presidencia abre a quenda para o debate:

Intervén Inés Ramos Suárez, voceira do PSOE, en primeiro lugar, para agradecer á Deputación da
Coruña, presidida polo socialista Valentín González Formoso, por levar a cabo accións como o
Plan Único de obras e servizos. Por outro lado, chámalles a atención que dentro da partida de
Asuntos Sociais se destinen máis de 20.000 euros a cadeiras e mesas. Mellor valorado estaría,
prosegue, utilizar eses recursos en accións relacionadas con dependencia e emprego, e menciona
outras cuestións que poderían satisfacerse con esta cantidade: os problemas das persoas xoves co
aluguer,  do transporte  público  entre  as  parroquias,  instalacións  pechadas  das  que se seguen a
cobrar tarifas ás súas usuarias, persoas maiores que non poden sufragar os custos de ser coidados
no seu fogar... Indica que estas cuestións son prioritarias fronte ós 20.000 euros que se gastan en
cadeiras e mesas.

Responde o alcalde que, equipamento xeral aparte, que son 20.000 euros, gustaríalle que a voceira
do PSOE presentara,  en  relación  con todos  estes  programas,  que  serían  capaces  de facer  cos
fondos de 118.000 euros que se están a tratar. Considera que é un “brindis ó sol” e falar por falar
cara á galería. En canto a políticas de aluguer, indica, xa está o plan de vivenda anunciado por
Pedro Sánchez fai  uns días co beneplácito  de todo o arco parlamentario,  co que se soluciona
definitivamente un problema de fai sete anos. Pregunta se cre que cousas como un plan de aluguer
para xente nova, locais para xente maior, transporte público entre parroquias, se poden facer de
balde.

Toma a palabra Carolina Castiñeiras Brandón, voceira do BNG, que informa que van a votar a
favor, como na Comisión. Entende que a responsabilidade das obras e servizos é do goberno, e o
importante é que os concellos teñan capacidade de decidir en que se van inverter eses cartos. Se se
fai ben ou mal haberá un momento para avalialo, tanto polos partidos que se queiran presentar
como polos veciños, cando haxa eleccións.

O alcalde responde que son os veciños os que van decidir ó final quen quere que os goberne e
quen vai valorar as propostas que se fan e as accións de goberno, como foi ata agora, como está
sendo e como será nun futuro.

Por outro lado, agradece o voto dos concelleiros, xa que os fondos van destinados programas que
nestes  momentos  son necesarios,  entre  os  que  subliña  temas  de  xuventude  e,  como apartado
potente, o da soidade non desexada. Aparte do equipamento, hai políticas específicas dirixidas a
colectivos con problemas aquí e na sociedade en xeral.

Sen máis intervencións, sométese o ditame a votación quedando aprobado o ditame transcrito cos
seus acordos, por UNANIMIDADE  de 12 votos a favor dos concelleiros e concelleiras do grupo
Municipal do PP: D. José Manuel López Varela, D. José Ramón Martínez Barbeito, Dna. Patricia
María Bello Canedo, Dna.  Mª del Rocío López Rey , D. Pablo Cambón Bértoa, D. José Alberto
Blanco Veiga, Dna Mª Almudena Martínez Pérez, Dna. Verónica Pérez Verdía, D. Juan Carlos
Amado Collazo, Dna. Ana Belén Rodríguez Vilas, D. Manuel García Montes, Dna. Cristina Vieites
Calvo;  3 votos  a  favor das  persoas  que integran  o grupo municipal  do BNG: Dna.  Carolina
Castiñeiras Brandón, D. Xosé Mª Cotelo Freire, D. David Antonio Bermúdez Lamas;  e 2 votos a
favor das persoas que integran o grupo municipal do PSOE: Dna. Inés Ramos López, D. José
Suárez García.

REMATE DA SESIÓN

Non sendo outro o obxecto da sesión e non habendo máis asuntos a tratar, sendo as 13:40 horas do
día xa  expresado,  o  Sr.  Presidente  levanta a  sesión.  Autorízase  a  presente  acta  coas  sinaturas
dixitais do alcalde e do secretario, que dá fe.

